
[bookmark: _GoBack]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 670-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 19-Ի N 723-L ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 23-Ի N 932-Լ ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 284-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԱՆԿԱՆԽԻԿ ԵՂԱՆԱԿՈՎ ՎՃԱՐՈՒՄՆԵՐԻՑ ԿԵՆՍԱԹՈՇԱԿԱՌՈՒՆԵՐԻՆ ՀԵՏՎՃԱՐ ՏՐԱՄԱԴՐԵԼՈՒ ՄԻՋՈՑԱՌՈՒՄԸ ԵՎ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	1.  Ֆինանսների նախարարություն
	19.12.2023
N 01/34-2/24919-2023

	Ուսումնասիրելով Ձեր 07.12.2023թ. N ՆՄ/ԱԳ-2-2/31322-2023 գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2022 թվականի մայիսի 19-ի N 723-Լ որոշումն ուժը կորցրած ճանաչելու և Հայաստանի Հանրապետության կառավարության 2022 թվականի հունիսի 23-ի N 932-Լ որոշման մեջ փոփոխություններ կատարելու մասին» և «Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու մասին» ՀՀ կառավարության որոշումների նախագծերի փաթեթը` հայտնում ենք, որ մեր իրավասությունների շրջանակներում առարկություններ չունենք: 
	       Ընդունվել է ի գիտություն:


	2.  Կենտրոնական բանկ
	 19.12.2023
N 
     Ստացվել է աշխատանքային կարգով:

	Գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին» (այսուհետ՝ Նախագիծ 1), «Հայաստանի Հանրապետության կառավարության 2022 թվականի մայիսի 19-ի N 723-Լ որոշումն ուժը կորցրած ճանաչելու և Հայաստանի Հանրապետության կառավարության 2022 թվականի հունիսի 23-ի N 932-Լ որոշման մեջ փոփոխություններ կատարելու մասին» (այսուհետ՝ Նախագիծ 2) և «Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու մասին» (այսուհետ՝ Նախագիծ 3) Հայաստանի Հանրապետության կառավարության որոշումների նախագծերի ուսումնասիրության արդյունքում հայտնում ենք հետևյալը.
	

	1. Նախագիծ 2-ի 1-ին կետի 2-րդ ենթակետի առնչությամբ հայտնում ենք, որ հաշվի առնելով Նորմատիվ իրավական ակտերի մասին ՀՀ օրենքի 13-րդ հոդվածի 9-րդ մասի և 36-րդ հոդվածի 6-րդ մասի պահանջները, ինչպես նաև այն, որ տվյալ դեպքում Որոշմամբ հաստատված «Կենսաթոշակառուներին անկանխիկ եղանակով վճարումներից հետվճար տրամադրելու պետություն-մասնավոր սոցիալական փոխգործակցության միջոցառման իրականացման» կարգը հանդիսանում է Որոշման անբաժանելի մասը, Որոշման գործողության դադարեցումն ինքնաբերաբար հանգեցնելու է կարգի գործողության դադարեցման։ Հետևաբար ստացվում է, որ Որոշումն ուժը կորցնելու դեպքում, դրա հիման վրա կարգը չի կարող գործել։ 
Նկատի ունենալով բերը նշվածը գտնում ենք, որ անհրաժեշտ է խմբագրել «Հայաստանի Հանրապետության կառավարության 2022 թվականի մայիսի 19-ի N 723-Լ որոշումն ուժը կորցրած ճանաչելու և Հայաստանի Հանրապետության կառավարության 2022 թվականի հունիսի 23-ի N 932-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը։ Հաշվի առնելով վերոգրյալը՝ առաջարկում ենք Որոշմամբ հաստատված կարգի 5-րդ և 14-րդ կետերով ամրագրված դրույթները նախատեսել Նախագիծ 3-ում։
	              Ընդունվել է։
«Հայաստանի Հանրապետության կառավարության 2022 թվականի մայիսի 19-ի N 723‑Լ և Հայաստանի Հանրապետության կառավարության 2022 թվականի հունիսի 23-ի N 932-Լ որոշումները ճանաչվել են ուժը կորցրած։
Նախագիծ 3-ի N 2 հավելվածի 5-րդ կետում «փետրվար» բառը փոխարինվել է «հունվար» բառով։


	1. Բացի այդ, գտնում ենք, որ Նախագիծ 3-ի ընդունման համար հիմք հանդիսացող իրավական հիմքերը հնարավորություն չեն տալիս այն ընդունող մարմնին Նախագիծ 3-ի 3-րդ կետով սահմանվող դրույթը սահմանելու համար։ Միևնույն ժամանակ, նկատի ունենալով, որ Նախագիծ 3-ի 3-րդ կետով սահմանված տեղեկությունների հետ կապված հարաբերությունները կարգավորվում են ՀՀ կառավարության 2020 թվականի մարտի 12-ի «Լիազորած պետական մարմին ճանաչելու, սոցիալական ապահովության հաշվի պայմանագրի օրինակելի ձևը, սոցիալական ապահովության հաշիվ բացելու համար անհրաժեշտ տվյալների ցանկը և սոցիալական ապահովության հաշվին մուտքագրելու միջոցով վճարվող գումարները սահմանելու մասին» թիվ 284-Ն որոշմամբ, ուստի առաջարկում ենք նշված հարցին անդրադառնալ հիշատակված որոշման փոփոխություններ կատարելու շրջանակում։ 
	         Ընդունվել է։
Նախագիծ 3-ի 3-րդ կետով սահմանված տեղեկություններ տրամադրելու հարաբերությունները կարգավորվել են Կառավարության 2020 թվականի մարտի 12-ի թիվ 284-Ն որոշմամբ, որի հավելվածի 3-րդ կետը լրացվել է նոր՝ 6-րդ ենթակետով։

	1. Նախագիծ 3-ով հաստատված Կարգի N 1 ձևի 4-րդ կետը առաջարկում ենք շարադրել հետևյալ խմբագրությամբ. «Պարբերական դրամական վճարի գործի համարը և հետվճարի շրջանակներում անկանխիկ գնումների և վճարումների գործարքների ծավալը դրամով», քանի որ սույն ծրագրի շրջանակում պարբերական դրամական վճարի տեսակը նշելու անհրաժեշտությունը բացակայում է։
	Ընդունվել է։
Նախագիծ 3-ով հաստատված Կարգի N 1 ձևի 4‑րդ կետը շարադրվել է հետևյալ խմբագրությամբ՝ «4. Պարբերական դրամական վճարի գործի համարը և հետվճարի շրջանակներում անկանխիկ գնումների և վճարումների գործարքների ծավալը դրամով։»։

	1. Գտնում ենք, որ անհրաժեշտ է հանել Նախագիծ 3-ով հաստատված «Անկանխիկ եղանակով վճարումներից կենսաթոշակառուներին հետվճար տրամադրելու կարգի» (այսուհետ՝ Կարգ) 12-րդ կետով ամրագրվող կարգավորումը՝ նկատի ունենալով, որ նույն կարգի 7-րդ կետով արդեն իսկ կարգավորված է հստակ ձևաչափով տեղեկությունների փոխանակման հարցը, ինչի շրջանակներում հնարավոր է ձևավորել նաև ներմուծվող 12-րդ կետով նկարագրված տեղեկատվությունը՝ ֆինանսական կազմակերպությունների համար չստեղծելով լրացուցիչ ծանրաբեռնվածություն: 
Բացի այդ, գտնում ենք, որ բանկի կողմից ծառայությանը տրամադրվող և հետվճարին չվերաբերող անկանխիկ գնումների և վճարումների գործարքների ծավալների վերաբերյալ տվյալները, Բանկային գաղտնիքի մասին ՀՀ օրենքի տեսանկյունից հանդիսանում են բանկային գաղտնիք, որի տրամադրումը օրենքի ուժով հնարավոր չէ:
	Ընդունվել է։
Նախագիծ 3-ից 12-րդ կետը հանվել է, իսկ 7‑րդ կետը շարադրվել է հետևյալ խմբագրությամբ․
 «7. Բանկը Հայաստանի Հանրապետության կենտրոնական բանկի կողմից սահմանված միջոցներով (CBANet միջբանկային համակարգչային ցանցի միջոցով) ծառայությանն է տրամադրում հետվճարի շրջանակներում կենսաթոշակառուների կողմից տվյալ ամսում կատարված անկանխիկ գնումների և վճարումների գործարքների ծավալների վերաբերյալ սույն կարգի N 1 ձևով սահմանված տվյալները՝ մինչև տվյալ ամսվան հաջորդող ամսվա 10-ը։»։ 

	3.  Հայաստանի բանկերի միության
	18.12.2023
N Ե/9-23

	Ձեզ ենք ներկայացնում «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2022 թվականի մայիսի 19-ի N 723-Լ որոշումն ուժը կորցրած ճանաչելու և Հայաստանի Հանրապետության կառավարության 2022 թվականի հունիսի 23-ի N 932-Լ որոշման մեջ փոփոխություններ կատարելու մասին» և «Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու Նախագծի Հավելված 1֊ի 6-րդ կետը, ինչպես նաև Հավելված մասին» Հայաստանի Հանրապետության կառավարության որոշումների նախագծերի օրենսդրական փաթեթի վերաբերյալ ՀՀ բանկերի դիտարկումները:
	

	1. 2-ի Ձև N 1-ի 4-րդ կետը անհրաժեշտ է խմբագրել' հաշվի առնելով, որ ծրագրին միացած որոշ բանկերում Սոցիալական ապահովության ծառայությունից փոխանցված բոլոր պարբերական բնույթի վճարները հաճախորդները ստանում են մեկ հաշվով: Այսինքն, Ձև N1-ի 4-րդ կետով նշված տվյալների հասանելիությունը բանկերի համար կարող է լինել խնդրահարույց։ Ուստի, առաջարկում ենք հետվճարների հաշվարկն իրականացնել կուտակային եղանակով և 4-րդ կետից հանել։
	       Ընդունվել է։
Տես՝ Կենտրոնական բանկի 3-րդ կետի հիմնավորումը։


	1. Նախագծի հավելված 2-ի 2-րդ մասի 5-րդ կետից արդյո՞ք բխում է, որ դեկտեմբեր ամսվա գործարքների դիմաց հետվճարի կատարում 2025թ․ հունվարին չի նախատեսվում:
	       Ընդունվել է ի գիտություն:
  Նախագծի հավելված 2-ի 5-րդ կետի համաձայն (խմբագրվել է հաշվի առնելով ԿԲ 1-ին առաջարկը)՝ հետվճարները հաշվարկվում և վճարվում են 2024 թվականի հունվար ամսից մինչև 2024 թվականի դեկտեմբեր ամիսը ներառյալ՝ տվյալ ամսվան նախորդող ամսում կատարած անկանխիկ գնումների և վճարումների գործարքների արդյունքներով։ Սա նշանակում է, որ հետվճարը հաշվարկվելու է 2023 թվականի դեկտեմբեր-2024 թվականի նոյեմբեր ամսիների համար և վճարվելու է, համապատասխանաբար, 2024 թվականի հունվար-դեկտեմբեր ամսիներին։

	1. Կարծում ենք առկա են հակասություններ և/կամ անհարկի կրկնվող նորմեր ու հետևապես անհարկի կրկնվող գործողությունների պահանջ՝ Նախագծի հավելված 2-ի 2-րդ մասի 7-րդ կետով և նույն հավելվածի 12-րդ կետով սահմանված տեղեկատվության ներկայացման ժամկետների միջև: Միևնույն ժամանակ 12-րդ կետի «քարտեր» բառում կա խմբագրության անհրաժեշտություն։
	       Ընդունվել է:
Տես՝ Կենտրոնական բանկի 4-րդ կետի հիմնավորումը։


	1. Նախագծի հավելված 2-ի 2-րդ մասի 10-րդ կետի մասով խնդրում ենք մանրամասնել բյուջե վերադարձը որ հաշվեհամարներին է կատարվելու:
	       Ընդունվել է ի գիտություն:
Այս դեպքում հարկ է նկատի ունենալ, որ տվյալ տարվա ծախսը վերադարձվում է այն գանձապետական (ծախսային) հաշվին, որից ֆինանսավորվել է, իսկ տվյալ բյուջետային տարվա ավարտից հետո՝ նախորդ տարվա ծախսերի հետվերադարձից մուտքեր գանձապետական (եկամտային) հաշվին։

	1. Նախագծի հավելված 2-ի 2-րդ մասի 12-րդ կետի շրջանակներում անհրաժեշտ է նշել, թե ում պետք է տրամադրվի տեղեկատվությունը (էլ. փոստի հասցե), ինչ ամփոփ տեղեկատվություն պետք է պարունակի և ինչ բովանդակությամբ:
	         Ընդունվել է:
Նախագծի հավելված N 2-ի 12-րդ կետը հանվել է։

	1. Պարզաբանման կարիք կա Նախագծի Ձև N 2-ի 4-րդ կետով սահմանված «Հետվճարի չափը» արտահայտությունը։
	        Ընդունվել է:
Նախագծի Ձև N 2-ի 4-րդ կետում հստակեցվել է, որ այն վերաբերում է հետվճարի վերադարձման ենթակա չափին։

	1. Նախագծի Ձև N2-ի 6-րդ կետը տարընկալման տեղիք է տալիս, մասնավորապես, հաշվի առնելով, որ նախագիծը վերաբերում է հետվճարներին և նշված կետում արտացոլված է «պարբերական դրամական վճարի գումարը», որը կարող է ենթադրել պարբերական վճարվող կենսաթոշակներն ու նպաստները, այլ ոչ թե՝ հետվճարը։ 
	        Ընդունվել է:
Նախագծի Ձև N 2-ի 6-րդ կետը շարադրվել է հետևյալ խմբագրությամբ․
«Գանձապետական հաշիվը, որին փոխանցվել է հետվճարը.»։

	1. «Հայաստանի Հանրապետության կառավարության 2022 թվականի մայիսի 19-ի թիվ 723-Լ որոշումն ուժը կորցրած ճանաչելու և Հայաստանի Հանրապետության կառավարության 2022 թվականի հունիսի 23-ի թիվ 932-Լ որոշման մեջ փոփոխություններ կատարելու մասին» ՀՀ կառավարության որոշման նախագծով նախատեսվում է, որ 2023 թվականի դեկտեմբեր ամսվա հետվճարը հաշվարկվում և վճարվում է 2024 թվականի հունվար ամսին' բացառապես պետական բյուջեի միջոցներից, սակայն անհասկանալի է նշված դեպքում հետվճարի հաշվարկման և վճարման կարգը: Ուստի առաջարկում ենք նախագծով հստակեցնել 2023 թվականի դեկտեմբերի հետվճարի գումարի' 2024 թվականի հունվարին վճարման կարգը:
Միևնույն ժամանակ նույն նախագծի 3-րդ կետը հստակեցման անհրաժեշտություն ունի. մասնավորապես պարզ չէ, թե սոցիալական ապահովության հաշվին ե՞րբ պետք է կատարվի 2024թ․ փետրվարից հետո Բանկի կողմից չկատարված գումարների վերադարձը, օրինակ, 2024թ ապրիլ ամսվա համար:
	Ընդունվել է։
Տես՝ Կենտրոնական բանկի 1-ին կետի հիմնավորումը։


	1. Ի գիտություն տեղեկացնում ենք նաև, որ «ԱՐԱՐԱՏԲԱՆԿ» ԲԲԸ-ն  պատրաստակամ է մասնակցել միջոցառման ծրագրին, տրամադրելով վերոնշյալ որոշման նախագծով սահմանված ծառայությունները։

	      Ընդունվել է ի գիտություն: 

	4.  Արդարադատության նախարարություն
	25.12.2023
N //54768-2023

	Ի պատասխան Վարչապետի աշխատակազմի ղեկավարի՝ 2023 թվականի դեկտեմբերի 21-ի թիվ 02/11.4/44312-2023 գրության՝ կից ներկայացվում է «Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու մասին» և «Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ Հայաստանի Հանրապետության արդարադատության նախարարության կարծիքը և ««Հայաստանի Հանրապետության կառավարության 2011 թվականի մայիսի 5-ի Ի N 670-Ն որոշման մեջ փոփոխություններ կատարելու մասին», Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշումների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	

	«Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝ 
1. Նախագծի հավելված 2-ի 5-րդ կետով նախատեսվում է, որ «Հետվճարները հաշվարկվում և վճարվում են 2024 թվականի հունվար ամսից մինչև 2024 թվականի դեկտեմբեր ամիսը ներառյալ՝ տվյալ ամսվան նախորդող ամսում կատարած անկանխիկ գնումների և վճարումների գործարքների արդյունքներով։ Նախորդող ամսում կատարած անկանխիկ գնումների և վճարումների գործարքների ծավալները հաշվարկում են բանկերը՝ հաշվարկից բացառելով այն գործարքները, որոնց գծով չի ձևավորվում հետվճար։»:
Իսկ Հավելված 2-ի 6-րդ կետով նախատեսվում է, որ «Նախորդող ամսում կատարած անկանխիկ գնումների և վճարումների գործարքների ծավալները հաշվարկում են բանկերը՝ հաշվարկից բացառելով այն գործարքները, որոնց գծով չի ձևավորվում հետվճար։»:
Կրկնաբանությունից խուսափելու նպատակով առաջարկում ենք կամ հեռացնել 5-րդ կետի վերջին նախադասությունը կամ 6-րդ կետը:
	Ընդունվել է:
Նախագծի հավելված 2-ի 5-րդ կետի վերջին նախադասությունը հանվել է:


	2. Հավելված 2-ի 7-րդ կետում նշվում է CBANet միջբանկային համակարգչային ցանցը, որի առնչությամբ հարկ ենք համարում նշել, որ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի կարգավորումը՝ ցանցի անվանումն անհրաժեշտ է ներկայացնել նաև հայերեն տառադարձությամբ:
	Ընդունվել է:
Հավելված 2-ի 7-րդ կետում «CBANet» բառը շարադրվել է հայերեն տառադարձությամբ՝ «Սի-Բի-Էյ-Նեթ»: 

	«Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ դիտողություններ և առաջարկություններ չունենք:
	      Ընդունվել է ի գիտություն:

	««Հայաստանի Հանրապետության կառավարության 2011 թվականի մայիսի 5-ի Ի N 670-Ն որոշման մեջ փոփոխություններ կատարելու մասին», Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների նախագծերի վերաբերյալ դիտողություններ և առաջարկություններ չունենք:
	      Ընդունվել է ի գիտություն:




